24PES-184
EH Bildu Nafarroa talde parlamentarioko Adolfo Araiz Flamariquek honako galdera hauek aurkezten dizkio Legebiltzarreko Mahaiari, izapidetu ditzan eta idatziz erantzun dakien:
2010erako Estatuko Aurrekontu Orokorrei buruzko abenduaren 23ko 26/2009 Legearen azken xedapenetako hamalaugarrenak 52 ter artikulu berri bat sortu zuen Zerga Bereziei buruzko abenduaren 28ko 38/1992 Legean. Artikulu horretan, eskubidea aitortzen da Hidrokarburoen gaineko zerga ordaindu duen gasolioa erosteagatik nekazariek eta abeltzainek ordaindu edo jasan dituzten Hidrokarburoen gaineko zergaren kuoten itzulketa partziala jasotzeko.
Nekazariek edo abeltzainek gasolioa erosteagatik jasan dituzten Hidrokarburoen gaineko zergaren kuoten zati bat itzultzeko prozedura ezartzen duen Ekonomia eta Ogasuneko kontseilariaren maiatzaren 17ko 47/2010 Foru Aginduaren 1. artikuluan ezarritakoaren arabera, Nafarroako Foru Komunitateari dagokio nekazariek eta abeltzainek gasolioa erosteagatik ordaindu edo jasan dituzten Hidrokarburoen gaineko zergaren kuoten itzulketak izapidetzea, Estatuaren eta Nafarroako Foru Komunitatearen arteko Hitzarmen Ekonomikoaren 8. artikuluan ezarritako arauekin bat, baldin eta onuradunak bere zerga-egoitza Nafarroako lurraldean izan badu itzulketaren eskaerari dagokion denbora-aldian.
Itzulketaren zenbatekoa honela kalkulatuko da: 1.000 litroko 63,71 euroko tasa aplikatuko zaio adierazitako aldian nekazaritzan (baratzezaintza, abeltzaintza eta basogintza barne) benetan erabilitako gasolio-bolumenak osatzen duen oinarriari, litroak milakotan adierazita.
1. 2010etik 2022ra bitarte –urteka adierazita–, zer diru-kopuru itzuli du Nafarroako Ogasunak Nafarroan Hidrokarburoen gaineko zerga ordaindu duen gasolioa erosteagatik nekazariek eta abeltzainek ordaindu edo jasan dituzten Hidrokarburoen gaineko zergaren kuotez bezainbatean?
2. Urte horietan, zenbat subjektu pasibo –urteka adierazita– izan dira Hidrokarburoen gaineko zergaren kuoten itzulketa partzialaren onuradun?
3. 2024rako zerga-onuren aurrekontuetan aurreikusten da horien kostua Hidrokarburoen gaineko zergari dagokionez 63 milioi euro baino gehiago izatea. Zerga-onura horien zein zati dagokio nekazariek eta abeltzainek zerga horrengatik ordaintzen dituzten kuoten itzulketa partzialari?
4. Zer dela-eta aurreikusten da % 28,55eko igoera egotea Hidrokarburoen gaineko zergaren zerga-onuretan, alegia, 49 milioi eurotik 63 milioi eurora?

